
УЎТ 631.3.22 

 

ДАҒАЛ ОЗУҚА ПОЯЛАРИНИ С.В. МЕЛЬНИКОВ ҚУРИЛМАСИДА ЭГИБ 

ҚИРҚИШНИ ТАҲЛИЛ ЭТИШ 

Жуматов Я.К., Рахимов Ю.С., Сирлибоева Ў. (“ТИҚХММИ” МТУ) 

 

Чорвадор фермер хўжаликлари учун долзарб масалалардан бири озуқаларни мавжуд 

зоотехник талабларга мос равишда тайёрлаш ҳисобланилади. Бундай мақсадлар учун 

ишлатиладиган машина ва жиҳозларнинг конструктив – технологик параметрлари уларнинг 

тури ва сарфланадиган иш ҳажми ҳамда фермер хўжаликларининг ишлаб чиқариш 

имкониятларидан келиб чиққан ҳолда аниқланилади. Шу билан бирга, иш унуми, металл ва 

энергия сарфи юқори машиналарни яратишда мавжуд ёндашишларни мутлоқ қўллаб 

бўлмайди. 

Фермер хўжаликлари учун юқори самарали, рақоботбардошли кичик механизация 

воситаларини яратишда сифат ва энергетика кўрсаткичлари оширилади. Озуқа тайёрлашда 

иш жараёнини такомиллаштириш ишлов бериладиган озуқаларнинг физик – механик 

хоссаларининг ўзига хослигидан тўғри фойдаланишга боғлиқдир. Пояли озуқаларни 

майдалашда ишчи органларнинг танланган ўлчамлари ва иш режимлари деформациялаш 

жараёни ва майдалашнинг нисбий энергия сиғимининг минимал бўлишини таъминлаши 

керак. 

Режалаштирилаётган иш кўпроқ тарқалган озуқа материалларини реформациялаш-

нинг турли хил услубда уларнинг қаттиқлик хусусиятларини назарий ва экспериментал 

тадқиқ қилишга бағишланади. Пояли озуқаларни майдалашда деформациялаш ва майдалаш 

жараёнларининг аналитик моделлари олинади, улар энергия сиғими ҳамда механик ишлов 

беришнинг мумкин бўлган турлари бўйича таққосланиб баҳоланади. 

Тадқиқот олиб боришнинг биринчи босқичида пояли ўсимликларнинг 

деформацияланиш ва майдаланиш жараёнининг асосий турларини статикада назарий ва 

экспериментал тадқиқ қилиш ҳамда асосий ингичка пояли ва бошоқли экинларнинг 

қаттиқлик ҳоссаларини тадқиқ қилиш режалаштирилади. Пояни кесишда содир бўладиган 

қаршиликини аниқлаш учун ишлатиладиган С.В.Мельников асбобининг кинематик схемаси 

1-расмда келтирилган.  

Пояни кесишга қаршилигини аниқлаш асбоби қуйидаги тартибда ишлайди. Дастак (2) 

кўтарилганда – ўзак (3) ва у билан биргаликда барабан (9) ҳамда пичоқ (4) маълум масофага 

кўтарилади. Кўтариш жараёнида винтли стержен (5) қўзгалувчан диск (7) ни ўз ўқи атрофида 

айлантиради. Қўзгалувчан диск (7) эса ўз навбатида унга маҳкамланган планка (8) ёрдамида 

барабанни айлантиради. Айланаётган барабан сиртидаги туткич (11) га ўрнатилган қаламни 

учи тегиб туриш лозим. Кўтарилган пичоқ остига кесилиши лозим бўлган поя ўрнатилади, 

пичоқ эса поя устига туширилади. Пичоқ эса пояни кесиб ўтиш жараёнида барабан ўз ўқи 

атрофида айланиши ва винтли стерженга нисбатан бўйлама ҳаракатда бўлганлиги учун 

унинг сиртидаги қогозга қалам воситасида диаграмма чизилади. Чизилган диаграммани 

пружинасининг куч характеристикаси билан солиштирилиб, пояни кесадиган максимал куч 

аниқланади.  

 

 
 

1-расм. С.В. Мельников қурилмасида маккажўхори поясининг қирқилиш жараёнини 

ўрганиш 

 

Таклиф этилаётган услуб қуйидагича амалга оширилади. Поянинг эркин томонига 

эгиш кучи пичоқ билан бирга бир хил тезликда ҳаракатланадиган эгувчи пластина ёрдамида 

қўйилади. Натижада поя эгилади ва толалари пичоқ томонидан таранглашиб чўзилган 

бўлади. Пичоқ поя танасига ботади ва уни қирқади. Янги услубда қирқиш жараёнининг 

энергия сарфига таъсирини ўрганиш учун лаборатория шароитида статикада С.В. Мельников 

асбобида экспериментлар ўтказилди [1]. 

Экспериментлар мақсади графиклар олиб, уларга ишлов бериш ва 1) ( )lfР = ; 2) 

қирқиш иши ( )dllfA
cтd

рез =
0

 ҳамда нисбий ишлар 
2

4

cт

уд
Пd

A
A =  моделларини олиш учун ахборот 

тайёрланди (2-расм). 

2-расм. Қирқиш диаграммаси 

 

Камида икки бўғин узунликдаги маккажўхори пояларидан ҳар хил диаметр ўлчамлари 

ҳар биридан 5 донадан олинилади:  

1) cтd =20 мм; 

2) cтd =25 мм; 

3) cтd =30 мм; 

4) cтd =35 мм; 

5) cтd =40 мм. 

5 марта такрорлашда жараённи ёзиб, қирқиш экспериментлари ўтказилди. График 10 

бўлакка бўлинди, ўлчанган маълумотлар масштабни ҳисобга олган ҳолда жадвалга 

туширилиб борилди (3-расм). 

 
3-расм. Қирқиш диаграммасининг 10 та бўлакка бўлинган кўриниши 

  

Поя материалларини эгиб қирқиш бўйича экспериментлар “Қишлоқ хўжалик техника 

ва технологиялари” кафедраси лабораториясида, намлиги W=15-17 % ли маккажўхори 

пояларида 2022 йил январ-феврал ойларида ўтказилди. Унинг учун С.В.Мельников 

асбобининг пичоқни маҳкамлаш икки М8 болти узунлиги 100 мм бўлган икки М8 

шпилкасига алмаштирилди ва пичоқ билан бирга эгувчи пластинкани маҳкамлашда 

ишлатилди. Эгувчи пластина 3 мм қалинликдаги Пўлат 3 дан узунлиги 100 мм, кенглиги 45 

мм этиб тайёрланди ҳамда пластинани вертикалига пастга ва юқорига керакли ўлчамларга 

қўйиш учун сиқиш имконияти бўлган 9 мм ва узунлиги 70 мм бўлган паз очилган. 

 Экспериментлар натижаларининг ишлов берилган варианти жадвалда келтирилган.   

 Услуб қуйидагича амалга оширилади: пичоқ ички томонидан шпилкалар ёрдамида 

эгувчи пластина ўрнатилади. Унинг пичоқдан қанча масофада туриши поя материалларининг 

физик-механик хусусиятидан ва поя материалининг майдаланиш даражасидан келиб чиқиб 

белгиланади.    

 Услуб қуйидагича амалга оширилади. Поя материалининг (1) эркин томонидан А 

нуқтада эгиш кучи Рэг эгувчи пластина (4) ёрдамида қўйилади. 

Эгувчи пластина (4) пичоқ билан бирга Vn тезликда ҳаракатланади. Натижада поя 

материали (1) эгилади ва пичоқ поянинг эгилган томонидан материалга киради ва қирқади. 

Қирқиш ишини Ркир камайтириш самараси пичоқ олмосидаги кучнинг камайиши ва олмос 

икки томонидан сиқиш кучларининг камайиши ҳисобига олинади (4-расм). 

 

 
1 – поя материали; 2 – пичоқ; 3 – қарама-қарши пластинкаси; 4 – эгувчи пластина 

4-расм. Қирқиш услуби схемаси 

 

Пояларни эгиб қирқиш жараёни бўйича эксперимент натижалари 

 Пояни эгиб қирқиш 

эгувчи пластинанинг пичоққа нисбатан ҳолати а, мм 

-1 0 1 2 3 4 5 6 

Ўртача куч, 

Рур, Н 

 

293,9 

 

263,9 

 

234,5 

 

200,1 

 

199,2 

 

188,4 

 

209,9 

 

258,0 

 

303,1 

Максимал 

куч, Рмах, Н 

 

412,02 

 

380,6 

 

372,8 

 

336,5 

 

326,7 

 

317,8 

 

358,61 

 

384,6 

 

422,8 

Қирқиш иши 

А, Ж 

 

6,867 

 

6,18 

 

5,49 

 

4,71 

 

4,51 

 

4,42 

 

5,00 

 

5,98 

 

7,13 

 

Хулоса 

 

1. а = -1 мм қиймати А нуқтасининг В нуқтадан 1 мм юқорироқ жойлашишини; а = 1 

мм А нуқтасининг В нуқтадан 1 мм пастроқ ҳолатини билдиради. 1- жадвалдан кўриниб 

турибдики, а = 3 мм да куч қиймати ва қирқиш иши минимал бўлади. 

2. Ҳамма ҳисоб – китоблар 5 қайтариқда амалга оширилди. Пояларни бўғинларда 

қирқиш ҳозирча бажарилмади. Экспериментларни бир идентик шароитда ўтказиш учун 

қирқиш поянинг пастки қисмида ўтказилди. Агар эксперимент ўтказиш учун поянинг ҳар 

хил қисмидан (бўғин олди, бўғин ўртаси, танасига яқин жойидан) олинса, нотўғри бўлади, 

чунки поянинг мустаҳкамлиги бўғиндан юқорига қараб сезиларли даражада ўзгаради. 

3. Пояни эгиб қирқишда пояни эгмасдан қирқишга нисбатан ўртача куч қиймати ва 

қирқиш ишининг 1,5 баробарга, максимал кучни эса 1,3 баробар камайганлигини кўрсатди. 

УЎТ 631.362.24 

 

ҚИШЛОҚ ХЎЖАЛИК ЭКИНЛАРИ УРУҒИНИ ҲАВО ОҚИМИДА ТОЗАЛАШ 

ИМКОНИЯТЛАРИНИ НАЗАРИЙ АСОСЛАШ 

Эгамназаров Ғ.Ғ., Пардаев О.Р., Худоёров Ш.Т. (ЖизПИ) 

 

Илмий манбалардан маълумки, йиғиштириб олинган қишлоқ хўжалик экинлари уруғи 

ва дуккакли экинлар донини сақлаш ва товар кондициясига келтириш учун уларни ҳар хил 

аралашмалар ҳамда бегона ўтлар уруғидан тозалаш талаб қилинади [1, 2, 3]. Чунки 

йиғиштириб олинган донлар таркибида поялар, бошоқлар ва дуккакларнинг бўлаги, қипиғи 

ва уруғлари, майда тошлар, кесаклар ва ҳар хил майда аралашмалар мавжуд бўлади. Агар 

донлар тозаланмасдан сақланса, аралашмалар замбуруғ ҳамда моғор каби 

микроорганизмларни тарқалишига олиб келади, ўз-ўзидан қизиб кетади, сифат 

кўрсаткичлари кескин ёмонлашади. 

Таҳлиллар кўрсатдики қишлоқ хўжалик экинлари уруғини тозалайдиган 

қурилмаларнинг тузилиши мураккаб, энергия ва ресурсни кўп талаб қилади. Бундан 

ташқари, мавжуд қурилмалардан деҳқон ва фермер хўжаликларида фойдаланиш иқтисодий 

жиҳатдан ўзини оқламайди. 

Юқоридагилардан келиб чиқиб, қишлоқ хўжалик экинлари уруғи ҳамда дуккакли 

экинлар донини горизонтал ҳаво оқими ёрдамида ҳар хил аралашмалар ва бегона ўтлар 

уруғидан тозалаш учун тузилиши жиҳатдан содда, энергия ва ресурстежамкор қурилма 

ишлаб чиқилди [4, 5, 6, 7].  

Қишлоқ хўжалик экинлари уруғини горизонтал ҳаво оқими ёрдамида ҳар хил 

аралашмалар ҳамда бегона ўтлар уруғидан тозалаш технологик жараёнининг тадқиқи 

назарий механика ҳамда аэродинамиканинг қонун ва қоидаларидан фойдаланилган ҳолда 

ўтказилди. 

1-расмда вентилятор томонидан ҳосил қилинган горизонтал ҳаво оқимига етказиб 

берилган уруғли аралашмаларга таъсир этадиган кучлар схемаси тасвирланган. 


